
CANTO








E tu (respose Micco) non devive

Fare le cose de chillo che squaglia

Accossi st’hommo tuo no lo mettive

A sto remmore, ed à chesta retaglia,

Ma zitto tutte duie sciarranno vive

Pocca io le porto de chesta battaglia

N’havè paura figlia (statte sauda)

Che lo Scrivano, ò Miedeco ne gauda.



Ca pò facimmo subeto la pace

Ma besogna guastare chella cosa,

Azzò quanno à corcare pò se vace

Pozza d’Amore cogliere la rosa,

Se (commo hai ditto) la cosa se face

(Essa respose) io guasto mo la dosa

Ed accossine tutte s’accordaro

E verzo lo Pertuso s’abiaro.



Masillo fù lo primmo che nce iette

Mentre che Micco và Ciullo à chiamare,

Lo quale perche giacco non havette

De carta straccia iezese à nforrare,

E quanno che chiammare se sentette,

Pigliaie na sferra, e po pe no schiantare

A la soa cara, e doce Carmosina

Se ne sfilai quano era à la cocina.



Che quanno s’adonaie ca co la spata

Ciullo era sciuto tutta se sciccaie,

Ma mentre chiagne, e stace desperata

A lo Pertuso Mase Ciullo ashiaie,

E no miglio da rasso appe arrancata

La sferra, ed a lo vraccio arravogliaie

La cappa, e ’nchesto Ciullo da valente

Disse l’haie fatta propio nfammemente.




E mò

